
2 tertimbus bawah
runtuhan kuari

Empat mangsa
terbabit,

dua dapat
selamatkan diri

Oleh Muhammad Zulsyamini
Sufian Suri
bhnews@bh.com.my

Ipoh: Dua mangsa tertimbus
bawah runtuhan kuari di Kera-
mat Pulai, Simpang Pulai, di sini,
semalam manakala dua lagi sela-
mat.

Jurucakap Jabatan Bomba
dan Penyelamat Malaysia (JBPM)
Perak, mengesahkan perkara itu
setakat jam 1.11 tengah hari se-
malam.

“Berdasarkan maklumat terki-
ni, terdapat empat mangsa dalam
kejadian ini. Dua mangsa dapat
menyelamatkan diri, manaka-
la dua lagi masih tertimbus di
bawah runtuhan batu,” katanya
dalam kenyataan.

Terdahulu, media melapor-
kan seorang hilang dipercayai
tertimbus runtuhan di kuari
berkenaan, manakala seorang di-
laporkan cedera parah, selain dua
mangsa sempat menyelamatkan
diri dalam insiden Kkira-kira jam
9.40 pagi itu.

Sementara itu, seorang dari-
pada dua mangsa tertimbus
berkenaan dikenali sebagai Itam
A/L Balasoh, 43, bekerja sebagai
pemandu jengkaut (excavator) di

kuari berkenaan.

Isteri kepada Itam, Wak Uda
A/P Bahkim, 41, ketika ditemui
di tempat kejadian, berkata berita
mengenai insiden yang menimpa
suaminya itu diketahui mela-
lui bapanya, Bahkim A/L Kipak
vang mengetahuinya menerusi
rakan sekerja suaminya.

Katanya, kali terakhir dia ber-
jumpa dengan suami Kkira-kira
jam 7 pagi semalam di rumah
mereka di Kampung Jelintuh, Go-
peng ketika menyediakan sara-
pan sebelum suaminya ke tempat
kerja menaiki motosikal.

“Ketika diberitahu sesuatu me-
nimpa suami, saya bersama adik
dan bapa mentua bergegas ke sini

Kuari batu kapur yang. runtuh di Keramat Pula
yang dikhuatiri tertimbus tidak dapat menahan sebak ketika ditemui di tempat kejadian.

tanpa saya mengetahui apa sebe-
narnya vang berlaku.

“Sebelum tiba di lokasi, saya
tidak mahu berfikir berlebihan
mengenai apa sebenarnya berla-
ku, sebaliknya saya berserah sa-
haja kepada Tuhan untuk menye-
dapkan hati.

“Sesudah sampai baharu saya
diberitahu yang suami tertimbus
runtuhan batu. Suami bekerja di
sini sebagai pemandu jengkaut
sejak kira-kira dua tahun lalu,”
kata ibu kepada empat anak beru-
sia antara dua hingga 15 tahun
itu.

Seorang pekerja Kuari berk-
enaan dikenali sebagai Razali
yang berada di lokasi ketika ke-

jadian, berkata beliau dikejutkan
dengan  bunyi scakan letupan
disusuli kepulan habuk batu,
namun tidak menyamai letupan
kuari vang biasa didengari.
“Bunyi macam letupan keden-
garan hanya sekali, dalam hati
ini apabila menyaksikan habuk
(debu) kuari sebegitu hanya me-
mikirkan kawan (mangsa) yang
berada di bawah berhampiran
lokasi itu,” katanya.
Difahamkan, ketika ini pasu-
kan mencari dan menyelamat
(SAR) masih menunggu ‘lampu
hijau’ dari Jabatan Mineral dan
Geosains sebelum memulakan
operasi, terdapat kebarangkalian
adanya runtuhan susulan.

